
	/51.36/9270-2022

	Վերնագրում «ԹԻՎ» բառը փոխարինել «N» տառով.
	Ընդունվել է

	1-ին կետում «թիվ 1936-Ն որոշման`» բառերն ու թիվը փոխարինել «N 1936-Ն որոշման (այսուհետ՝ Որոշում) մեջ կատարել հետևյալ փոփոխությունները և լրացումները.» բառերով և թվով.
	Ընդունվել է

	1-ին կետի 1-ին ենթակետում «Վերնագիրը» բառը փոխարինել «Որոշման վերնագիրը» բառերով.
	Ընդունվել է

	1-ին կետի 2-րդ ենթակետում «Որոշման N1, N2, N3 հավելվածներում» բառերը փոխարինել «Որոշման NN 1, 2 և 3 հավելվածներում» բառերով։ 
Ընդ որում, 1-ին կետի 2-րդ ենթակետով առաջարկվող փոփոխությունները ենթակա են վերանայման, քանի որ տվյալ պահին գործող խմբագրությամբ Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշմամբ արդեն իսկ որոշակի նորմերում նախատեսված են ՇՄԶ հավաստագրի առկայության պահանջները (տե՛ս օրինակ՝ N 1 հավելվածի 1.5.1-րդ, 1.47-րդ, 7-րդ, 16-րդ կետեր և այլն, այդ թվում նաև՝ N 2 հավելվածում այլ կետեր).
	Ընդունվել է

	1-ին կետի 2-րդ ենթակետի «գ» պարբերությունում «բառերից» բառը փոխարինել «բառից» բառով.
	Ընդունվել է

	1-ին կետի 3-րդ ենթակետում «N 2 հավելվածի «N 2 հավելվածի պարզաբանում» բաժնում լրացնել 26-րդ և 27-րդ պարբերություններ հետևյալ բովանդակությամբ» բառերը փոխարինել «Որոշման N 2 հավելվածի «N 2 հավելվածի պարզաբանում» բաժինը լրացնել հետևյալ բովանդակությամբ 26-րդ և 27-րդ պարբերություններով» բառերով։ Միաժամանակ, լրացվող պարբերությունների բովանդակությունն առանձին պարբերություններով սահմանելու անհրաժեշտություն չկա.
	Ընդունվել է

	1-ին կետի 3-րդ ենթակետով նախատեսված՝ N 2 հավելվածի «N 2 հավելվածի պարզաբանում» բաժնում լրացվող 27-րդ պարբերությունում «պարտադիր է նաև է» բառերը փոխարինել «պարտադիր է նաև» բառերով։
	Ընդունվել է

	«Բնակչության բժշկական օգնության և սպասարկման մասին» 1996 թվականի մարտի 4-ի ՀՕ-42 օրենքի 2-րդ հոդվածի 1-ին մասի 20-րդ կետով սահմանվել է ավագ բուժաշխատողի հասկացությունը, որի համաձայն՝ ավագ բուժաշխատողը առողջապահության բնագավառում որոշակի մասնագիտական գործունեություն իրականացնող ֆիզիկական անձ է, որն ունի համապատասխան բարձրագույն կրթություն ու բժշկի որակավորում, մասնագիտացում և օրենսդրությամբ սահմանված կարգով ստացել է մասնագիտական գործունեության և ՇՄԶ հավաստագրեր։
Տվյալ պահին գործող խմբագրությամբ Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշմամբ սահմանվել են, ի թիվս այլնի, համապատասխան պայմաններում բժշկական օգնության ու սպասարկման համար անհրաժեշտ մասնագիտական որակավորման պահանջները։ Օրինակ՝ նշված որոշման 1-ին կետով հաստատված N 2 հավելվածի 77-րդ կետում բժշկին ներկայցվել է հետևյալ պահանջները՝ «Բժիշկ - համապատասխան հետդիպլոմային կրթության և վերջին 5 տարվա ընթացքում վերապատրաստման առկայության դեպքում»։
Նախագծով առաջարկվող կարգավորումների ընդունման դեպքում վերոնշյալ հավելվածի նույն կետը կունենա հետևյալ բովանդակությունը՝ «Բժիշկ - համապատասխան հետդիպլոմային կրթության և վերջին 5 տարվա ընթացքում վերապատրաստման առկայության դեպքում կամ Հայաստանի Հանրապետության օրենքով սահմանված դեպքերում և ժամկետներում շարունակական մասնագիտական զարգացման հավաստագրի առկայության դեպքում»։
 «Նորմատիվ իրավական ակտերի մասին» օրենքի 16-րդ հոդվածի 1-ին մասի 3-րդ կետի համաձայն նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում նշված նորմի կիրառումը պայմանավորված է ստորակետերով և «և» կամ «ու» շաղկապով բաժանված պայմաններով։
Նկատի ունենալով, որ «Բնակչության բժշկական օգնության և սպասարկման մասին» 1996 թվականի մարտի 4-ի ՀՕ-42 օրենքում 2-րդ հոդվածի 1-ին մասի 20-րդ կետի կիրառումը պայմանավորված է ստորակետերով և «և» շաղկապով բաժանված պայմաններով, ուստի ավագ բուժաշխատողի համար ՇՄԶ հավաստագիր ունենալու պահանջն օրենսդրի կողմից սահմանվել է որպես պարտադիր պայման։
Նախագծով առաջարկվող լրացումները նախատեսվում է իրականացնել «կամ» շաղկապի կիրառմամբ, այսինքն՝ դրանց ընդունման դեպքում Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշմամբ սահմանված կարգավորումներով, այդ թվում օրինակ՝ նշված որոշման 1-ին կետով հաստատված N 2 հավելվածի 77-րդ կետով, բժշկի համար ՇՄԶ հավաստագիր ունենալու պահանջը պարտադիր չի համարվի վերջին 5 տարվա ընթացքում վերապատրաստված լինելու դեպքում։
Վերոգրյալից ելնելով՝ գտնում եմ, որ Նախագծով առաջարկվող վերոնշյալ լրացումներն ընդունվելու դեպքում դրանք չեն բխի «Բնակչության բժշկական օգնության և սպասարկման մասին» 1996 թվականի մարտի 4-ի ՀՕ-42 օրենքով սահմանված պահանջներից։ 
Միևնույն ժամանակ հայտնում եմ, որ նախքան 2020 թվականի մայիսի 6-ի ՀՕ-268-Ն օրենքի ընդունումը գործող խմբագրությամբ «Բնակչության բժշկական օգնության և սպասարկման մասին» 1996 թվականի մարտի 4-ի ՀՕ-42 օրենքում ավագ բուժաշխատողի հասկացությունը սահմանված էր նույն օրենքի 19․1-րդ հոդվածի 2-րդ մասով, որի համաձայն՝ ավագ բուժաշխատողը առողջապահության բնագավառում որոշակի մասնագիտական գործունեություն իրականացնող ֆիզիկական անձ է, որն ունի համապատասխան բարձրագույն կրթություն ու որակավորում, մասնագիտացում և Հայաստանի Հանրապետության օրենսդրությամբ սահմանված կարգով ստացել է մասնագիտական գործունեության և ՇՄԶ հավաստագրեր: Ընդ որում՝ նշված 19․1-րդ հոդվածի 2-րդ մասը լրացվել է 2015 թվականի հոկտեմբերի 6-ի ՀՕ-113-Ն օրենքով, այսինքն՝ ավագ բուժաշխատողին ներկայացվող պահանջները նշված օրենքով սահմանվել են 2015 թվականից և ըստ էության մինչ օրս ունեն գրեթե նույնաբովանդակ կարգավորումներ։
	Չի ընդունվել
Սույն կարգավորումը կապված է «Բնակչության բժշկական օգնության և սպասարկման մասին» 28-րդ հոդվածի 1-ին մասի 9-րդ կետով սահմանված պահանջի հետ, որի համաձայն` բժշկական օգնություն և սպասարկում իրականացնողները պարտավոր են՝ ՇՄԶ հավաստագիր չունեցող անձի (բացառությամբ առաջին անգամ մասնագիտական գործունեություն իրականացնող՝ համապատասխան մասնագիտական կրթություն, որակավորում և մասնագիտացում ունեցող անձի) հետ դադարեցնել աշխատանքային հարաբերությունները՝ օրենսդրությամբ սահմանված կարգով: Վերոնշյալ կետը ուժի մեջ է մտնում 2023 թվականի հունվարի 1-ից` «Բնակչության բժշկական օգնության եվ սպասարկման մասին» օրենքում փոփոխություն կատարելու մասին 2020 թվականի մայիսի 06-ի ՀՕ-268-Ն օրենքի Անցումային և եզրափակիչ դրույթների 1-ին մասի համաձայն: Ուստի մինչ 2023 թվականի հունվարի 1-ը բուժաշխատողները կարող են ներկայացնել համապատասխան վերապատրաստում կամ ՇՄԶ հավաստագիր, մինչ համապատասխան դրույթի ուժի մեջ մտնելը կկատարվի համապատասխան փոփոխություն և վերապատրաստման վերաբերյալ դրույթը կհանվի:

	5. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	24.02.2022

	
	01/11-1/3024-2022

	Առաջարկություններ և դիտողություններ չկան
	Ընդունվել է

	6. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	14.02.2022

	
	01/11-4/2124-2022

	Առաջարկություններ և դիտողություններ չկան
	Ընդունվել է

	7. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	2022-04-04

	
	01/11-4/5190-2022

	Առաջարկություններ և դիտողություններ չկան
	Ընդունվել է

	8. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	2022-03-27

	
	01/8-3/4973-2022

	Առաջարկություններ և դիտողություններ չկան
	Ընդունվել է

	9. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ 
	2022-04-06

	
	01/27.1/14111-2022

	Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշման (այսուհետ՝ Որոշում) ընդունման համար որպես լիազորող նորմ (իրավական հիմք) նախաբանում հղում է կատարվում «Լիցենզավորման մասին» օրենքի 12-րդ, 13-րդ և 15-րդ հոդվածներին, որոնցով ուղղակիորեն Հայաստանի Հանրապետության կառավարությանը  պոլիկլինիկաների (խառը, մեծահասակների եվ մանկական), առանձին մասնագիտացված կաբինետների, ընտանեկան բժշկի գրասենյակների, բժշկական ամբուլատորիաների, գյուղական առողջության կենտրոնների, բուժակ-մանկաբարձական կետերի, կանանց կոնսուլտացիաների և հիվանդանոցային (մասնագիտացված) բժշկական օգնության ու սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները հաստատելու լիազորություն վերապահված չէ:
Այս առումով անհրաժեշտ է նկատի ունենալ Հայաստանի Հանրապետության Սահմանադրության 6-րդ հոդվածի 2-րդ մասի դրույթները, որոնց համաձայն՝ Սահմանադրությամբ նախատեսված մարմինները Սահմանադրության և օրենքների հիման վրա և դրանց իրականացումն ապահովելու նպատակով կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Այսինքն՝ ենթաօրենսդրական նորմատիվ ակտեր կարող են ընդունել միայն Սահմանադրությամբ նախատեսված մարմինները և միայն օրենքով հստակ նախատեսված դեպքերում: Այդ առումով Որոշումը համահունչ չէ ՀՀ Սահմանադրության 6-րդ հոդվածով սահմանված օրինականության սկզբունքին և «Նորմատիվ իրավական ակտերի մասին» օրենքի 13-րդ հոդվածի 1-ին մասով նախատեսված դրույթներին, ուստի անհրաժեշտ է Որոշման նախաբանում՝ հստակ նշել լիազորող նորմը:
	ՉԻ Ընդունվել
«Լիցենզավորման մասին» օրենքի 13-րդ հոդվածի 1-ին մասի համաձայն` լիցենզավորման ենթակա գործունեության այն տեսակների համար, որոնց իրականացումը պահանջում է մասնագիտական գիտելիքներ, Հայաստանի Հանրապետության օրենսդրությամբ, ինչպես նաև լիցենզավորման կարգերով կարող են սահմանվել մասնագիտական որակավորման պահանջներ:
15-րդ հոդվածի 1-ին մասի համաձայն` եթե լիցենզավորման ենթակա գործունեության առանձին տեսակների իրականացման համար պահանջվում է հատուկ տեխնիկական պայմանների առկայություն, ապա լիցենզավորման ենթակա նման գործունեությամբ զբաղվելու համար կարող են սահմանվել կոնկրետ տեխնիկական պահանջներ և պայմաններ: Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշմամբ վերոնշյալ նորմմերի համաձայն` սահմանված են լիցենզավորման ենթակա գործունեության իրականացման տեսակների համար անհրաժեշտ մասնագիտական որակավորման և տեխնիկական պահանջներ: Միաժամանակ հայտնում եմ, որ սույն նախաբանի հիման վրա Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշման մեջ արդեն իսկ բազմիցս կատարվել են փոփոխություններ և լրացումներ:

	Նախագծի 1-ին կետի 2-րդ ենթակետի «ա» պարբերությունում «44-րդ կետը» բառերն անհրաժեշտ է փոխարինել «44-րդ գլուխը» բառերով: Հիշյալ դիտողությունը բխում է «Նորմատիվ իրավական ակտերի մասին» օրենքի 14-րդ հոդվածի 4-րդ մասի պահանջներից:
	Ընդունվել է

	Նախագծի 1-ին կետի 2-րդ ենթակետի «ա» պարբերությամբ խմբագրվող 44-րդ բաժնի «ՍԱՐՔԱՎՈՐՈՒՄՆԵՐ ԵՎ ԲԺՇԿԱԿԱՆ ԳՈՐԾԻՔՆԵՐ, ԴԻԱԿԻ ԴԱՏԱԲԺՇԿԱԿԱՆ ՓՈՐՁԱՔՆՆՈՒԹՅՈՒՆ» գլխի 6-րդ կետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները: Նույն դիտողությունը վերաբերում է նաև նախագծի ամբողջ տեքստին:
Նույն բաժնի «ԿԱԴՐԱՅԻՆ ՀԱԳԵՑՎԱԾՈՒԹՅՈՒՆ» գլխի 6-րդ կետից հետո աստղանիշերով համարակալված դրույթներն անհրաժեշտ է համարակալել լրացուցիչ համարով՝ կետի կամ ենթակետի տեսքով: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 21-րդ հոդվածի 1-ին մասի պահանջներից:
	Ընդունվել է

	Նախագծի 1-ին կետի 2-րդ ենթակետի «բ» պարբերության մեջ «44.1-ին կետ» բառերն անհրաժեշտ է փոխարինել «44.1-րդ գլխին» բառերով:
	Ընդունվել է

	Նախագծի 1-ին կետի 2-րդ ենթակետի «բ» պարբերությամբ լրացվող 44.1-րդ գլխի 40-րդ կետում «40-րդ կետի» բառերն անհրաժեշտ է փոխարինել «39-րդ կետի» բառերով:
	Ընդունվել է

	10. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ 
	2022-03-21

	
	01/27.4/11645-2022

	«Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Տվյալ դեպքում Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման (այսուհետ՝ Որոշում) նախաբանում հղում է կատարված «Լիցենզավորման մասին» օրենքի 12-րդ, 13-րդ և 15-րդ հոդվածներին, որոնք վերաբերում են լիցենզավորման պարտադիր պահանջներին  և պայմաններին, մասնագիտական որակավորման պահանջներին, տեխնիկական պահանջներին և պայմաններին: 
Այսպիսով, ներկայացված նախագծով նախատեսվում է փոփոխություններ և լրացումներ կատարել  «պոլիկլինիկաների (խառը, մեծահասակների և մանկական), առանձին մասնագիտացված կաբինետների, ընտանեկան բժշկի գրասենյակների, բժշկական ամբուլատորիաների, գյուղական առողջության կենտրոնների, բուժակ-մանկաբարձական կետերի, կանանց կոնսուլտացիաների և հիվանդանոցային (մասնագիտացված) բժշկական օգնության ու սպասարկման համար անհրաժեշտ տեխնիկական և մասնագիտական որակավորման պահանջներում ու պայմաններում», մինչդեռ նման լիազորություն Հայաստանի Հանրապետության կառավարությանը օրենքով ուղղակի վերապահված չէ: 
Ելնելով վերոգրյալից՝ անհրաժեշտ է Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան փոփոխություններ կատարել Որոշման նախաբանում՝ հստակ նշելով օրենքի լիազորող նորմը:
	ՉԻ Ընդունվել
«Լիցենզավորման մասին» օրենքի 13-րդ հոդվածի 1-ին մասի համաձայն` լիցենզավորման ենթակա գործունեության այն տեսակների համար, որոնց իրականացումը պահանջում է մասնագիտական գիտելիքներ, Հայաստանի Հանրապետության օրենսդրությամբ, ինչպես նաև լիցենզավորման կարգերով կարող են սահմանվել մասնագիտական որակավորման պահանջներ:
15-րդ հոդվածի 1-ին մասի համաձայն` եթե լիցենզավորման ենթակա գործունեության առանձին տեսակների իրականացման համար պահանջվում է հատուկ տեխնիկական պայմանների առկայություն, ապա լիցենզավորման ենթակա նման գործունեությամբ զբաղվելու համար կարող են սահմանվել կոնկրետ տեխնիկական պահանջներ և պայմաններ: Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշմամբ վերոնշյալ նորմմերի համաձայն` սահմանված են լիցենզավորման ենթակա գործունեության իրականացման տեսակների համար անհրաժեշտ մասնագիտական որակավորման և տեխնիկական պահանջներ: Միաժամանակ հայտնում եմ, որ սույն նախաբանի հիման վրա Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշման մեջ արդեն իսկ բազմիցս կատարվել են փոփոխություններ և լրացումներ:

	Նախագծի 1-ին կետի 2-րդ ենթակետի բ. պաբերությամբ նախատեսվում է Որոշման 1-ին հավելվածի 1.12-րդ, 1.12.1-ին, 3.2-րդ կետերի «ԿԱԴՐԱՅԻՆ ՀԱԳԵՑՎԱԾՈՒԹՅՈՒՆ» բաժնի 2-րդ կետը շարադրել նոր խմբագրությամբ: Սակայն, անհրաժեշտ է նկատի ունենալ, որ 1.12.1-ին կետում առաջարկվող կարգավորումը նախատեսված է ոչ թե կետի, այլ ենթակետի տեսքով:
Հետևաբար, վերոնշյալ փոփոխությունն առաջարկում ենք վերանայել և կատարել Նախագծի 1-ին կետի 2-րդ ենթակետի առանձին պարբերության տեսքով:
	Ընդունվել է

	Նախագծի 1-ին կետի 2-րդ ենթակետի գ. պարբերությամբ նախատեսվում է Որոշման 1-ին հավելվածի 9-րդ կետի «Հակաշոկային պրեպարատներ» բառերից հետո լրացնել «*Յուրաքանչյուր 4 կաբինետի համար՝ նվազագույնը մեկ առաջին բժշկական օգնության պահարան՝ անհետաձգելի բժշակական օգնության հավաքածուով» բառերը:
Այս առումով, նկատի ունենալով լրացվող կարգավորման առանձին միտք արտահայտելու հանգամանքը, առաջարկում ենք Նախագծի 1-ին կետի 2-րդ ենթակետի գ. պարբերությունը վերանայել և լրացումը կատարել առանձին կետի տեսքով՝ նկատի ունանալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, այն է՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: 
Ինչպես նաև վերոնշյալ պարբերությունից առաջարկում ենք հանել «աստղանիշ» կետադրական նշանը՝ նկատի ունենալով, որ դրա նախատեսման անհրաժեշտությունը բացակայում է:

	Ընդունվել է

	Նախագծի 1-ին կետի 2-րդ ենթակետի դ. պաբերությունում «Ընդհանուր դրույթներ-ի» բառերն առաջարկում ենք փոխարինել ««Ընդհանուր դրույթներ» բաժնի» բառերով, իսկ «45-րդ կետում», «գ. ենթակետ» բառերը՝ փոխարինել համապատասխանաբար՝ «45-րդ ենթակետում», «գ. պարբերություն» բառերով:
Սույն դիտողությունը վերաբերում է նաև Նախագծի 1-ին կետի 2-րդ ենթակետի «ե.», «զ.», «է.» պարբերություններում առկա համանման կարգավորումներին:
	Ընդունվել է

	Նախագծի 1-ին կետի 2-րդ ենթակետի զ. պարբերությամբ նախատեսվում է Որոշման 1-ին հավելվածի «Ընդհանուր դրույթներ» բաժնի 13-րդ պարբերության «կարող են ներկայացվել մեկ օրինակ:» բառերից հետո լրացնել «Արտահիվանդանոցային` վեներաբանական տեսակով գործունեություն կարող է ծավալվել միևնույն կաբինետում միայն արտահիվանդանոցային` մաշկաբանական տեսակի հետ: Արտահիվանդանոցային` օրթոպեդիական և վնասվածքաբանական տեսակներով գործունեություն կարող է ծավալվել միևնույն կաբինետում:» բառերը:
Այս առումով, վերոնշյալ լրացումն առաջարկում ենք կատարել նախադասությունների տեսքով՝ հիմք ընդունելով «Նորմատիվ իրավական ակտերի մասին» օրենքի 33-րդ հոդվածի 3-րդ մասի դրույթները, որոնց համաձայն՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
	Ընդունվել է

	Նախագծի 1-ին կետի 2-րդ ենթակետի է. պարբերությամբ նախատեսվում է Որոշման «Ընդհանուր դրույթներ» բաժնի 17-րդ պարբերության «լիցենզիայի առկայության դեպքում» բառերից հետո լրացնել «յուրաքանչյուր կլինիկական աշխատանքային սենյակի մուտքը պետք է լինի սպասասրահից» բառերը, որի արդյունքում ստացվում է՝ «բժշկական օգնության և սպասարկման շարժական տեսակներով և լաբորատոր-ախտորոշիչ` «նմուշառում» տեսակով կարող են լիցենզավորվել միայն բժշկական օգնության և սպասարկման տվյալ տեսակին համապատասխան վայրի պահանջով լիցենզիայի առկայության դեպքում յուրաքանչյուր կլինիկական աշխատանքային սենյակի մուտքը պետք է լինի սպասասրահից»:
Այս առումով, առաջարկում ենք վերանայել կատարվող լրացումը՝ միտքն անհասկանալի լինելու և տվյալ պարբերության կարգավորումների տրամաբանությունից դուրս լինելու պատճառաբանությամբ:
	Ընդունվել է

	Նախագծին կից ներկայացված հիմնավորման (այսուհետ՝ Հիմնավորում) համաձայն՝ ներկայումս Հայաստանի Հանրապետության առողջապահության նախարարության կողմից փուլ առ փուլ ուսումնասիրվում են Որոշմամբ բժշկական օգնության և սպասարկման մի շարք տեսակների համար սահմանված տեխնիկական և կադրային պահանջները: Ուսումնասիրության նպատակն է՝ վեր հանել այն խնդիրները, որոնք խոչընդոտում են լիցենզավորման գործընթացին, հանել արդեն իսկ ոչ արդիական պահանջները և ներառել նորագույն և արդյունավետ սարքավորումներ, ինչպես նաև վերանայել կադրային պահանջները` ներկայիս կրթական ծրագրերին համապատասխան: Սույն Նախագծի համար հիմք է հանդիսացել նաև «Բնակչության բժշկական օգնության և սպասարկման մասին» օրենքի 2-րդ հոդվածի 1-ին մասի 20-րդ կետը: 
Այս առումով, հարկ ենք համարում նշել, որ Հիմնավորման մեջ առկա չեն Նախագծով առաջարկվող փոփոխությունների կամ լրացումների անհրաժեշտությունը հիմնավորող լիարժեք փաստարկները (օրինակ, թե ինչու է նախատեսվում Որոշման 1-ին հավելված 1.9-րդ կետի «ԿԱԴՐԱՅԻՆ ՀԱԳԵՑՎԱԾՈՒԹՅՈՒՆ» բաժնի 1-ին կետում «բժիշկ-թոքաբան» բառերից հետո լրացնել «կամ ընտանեկան բժշկի բառերը» և այլն), ինչը հնարավորություն չի տալիս գնահատել դրանց իրավաչափությունն ու հիմնավորվածությունը:
Հետևաբար, Հիմնավորումն անհրաժեշտ է լրամշակել և ներկայացնել «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին համապատասխան, այն է՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
	Ընդունվել է

	11. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ 

	Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշման (այսուհետ՝ Որոշում) ընդունման համար որպես լիազորող նորմ (իրավական հիմք) նախաբանում հղում է կատարվում «Լիցենզավորման մասին» օրենքի 12-րդ, 13-րդ և 15-րդ հոդվածներին, որոնցով ուղղակիորեն Հայաստանի Հանրապետության կառավարությանը  պոլիկլինիկաների (խառը, մեծահասակների եվ մանկական), առանձին մասնագիտացված կաբինետների, ընտանեկան բժշկի գրասենյակների, բժշկական ամբուլատորիաների, գյուղական առողջության կենտրոնների, բուժակ-մանկաբարձական կետերի, կանանց կոնսուլտացիաների եվ հիվանդանոցային (մասնագիտացված) բժշկական օգնության ու սպասարկման համար անհրաժեշտ տեխնիկական պահանջներն ու պայմաններ հաստատելու լիազորություն վերապահված չէ:
Այս առումով անհրաժեշտ է նկատի ունենալ Հայաստանի Հանրապետության Սահմանադրության 6-րդ հոդվածի 2-րդ մասի դրույթները, որոնց համաձայն՝ Սահմանադրությամբ նախատեսված մարմինները Սահմանադրության և օրենքների հիման վրա և դրանց իրականացումն ապահովելու նպատակով կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Այսինքն՝ ենթաօրենսդրական նորմատիվ ակտեր կարող են ընդունել միայն Սահմանադրությամբ նախատեսված մարմինները և միայն օրենքով հստակ նախատեսված դեպքերում: Այդ առումով Որոշումը համահունչ չէ ՀՀ Սահմանադրության 6-րդ հոդվածով սահմանված օրինականության սկզբունքին և հակասում է «Նորմատիվ իրավական ակտերի մասին» օրենքի 13-րդ հոդվածի 1-ին մասով նախատեսված դրույթներին, ուստի անհրաժեշտ է կամ համապատասխան փոփոխություններ կատարել Որոշման նախաբանում՝ կոնկրետ լիազորող նորմի մասով կամ էլ ուժը կորցրած ճանաչել հիշյալ Որոշումը և ընդունել նորը:
	ՉԻ Ընդունվել
«Լիցենզավորման մասին» օրենքի 13-րդ հոդվածի 1-ին մասի համաձայն` լիցենզավորման ենթակա գործունեության այն տեսակների համար, որոնց իրականացումը պահանջում է մասնագիտական գիտելիքներ, Հայաստանի Հանրապետության օրենսդրությամբ, ինչպես նաև լիցենզավորման կարգերով կարող են սահմանվել մասնագիտական որակավորման պահանջներ:
15-րդ հոդվածի 1-ին մասի համաձայն` եթե լիցենզավորման ենթակա գործունեության առանձին տեսակների իրականացման համար պահանջվում է հատուկ տեխնիկական պայմանների առկայություն, ապա լիցենզավորման ենթակա նման գործունեությամբ զբաղվելու համար կարող են սահմանվել կոնկրետ տեխնիկական պահանջներ և պայմաններ: Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշմամբ վերոնշյալ նորմմերի համաձայն` սահմանված են լիցենզավորման ենթակա գործունեության իրականացման տեսակների համար անհրաժեշտ մասնագիտական որակավորման և տեխնիկական պահանջներ: Միաժամանակ հայտնում եմ, որ սույն նախաբանի հիման վրա Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշման մեջ արդեն իսկ բազմիցս կատարվել են փոփոխություններ և լրացումներ:

	Նախագծի 1-ին կետի 1-ին ենթակետով Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշման (այսուհետ՝ Որոշում)  վերնագիրը նախատեսվում է շարադրել նոր խմբագրությամբ, մինչդեռ Որոշման վերնագրում փոխվում է ընդամենը մեկ բառ: Այդ կապակցությամբ առաջարկում ենք Որոշման վերնագիրը ոչ թե շարադրել նոր խմբագրությամբ, այլ «(մասնագիտացված)» բառը փոխարինել «պայմաններում» բառով:
	Ընդունվել է

	Նախագծի 1-ին կետի 2-րդ ենթակետով նախատեսվող լրացումների՝ Որոշման մի շարք դրույթներում ինկորպորացման արդյունքում կարող են առաջանալ կետադրական նշանների կրկնություններ և այլ անհամապատասխանություններ, մասնավորապես՝ նշված ենթակետի «բ» պարբերությամբ լրացվող «կամ Հայաստանի Հանրապետության օրենքով սահմանված դեպքերում և ժամկետներում շարունակական մասնագիտական զարգացման հավաստագրի առկայությամբ» բառերն արդեն իսկ առկա են Որոշման մի շարք դրույթներում, «գ» պարբերությամբ կատարվող լրացման արդյունքում Որոշման որոշ դրույթներում (օրինակ՝ Որոշման 1-ին հավելվածի 3.3.10 բաժնի «Կադրային հագեցվածություն» գլխի 6-րդ պարբերություն) ստացվում է, որ վերջին 5 տարվա ընթացքում ստանալու պահանջը վերաբերում է նաև շարունակական մասնագիտական զարգացման հավաստագրին, մինչդեռ Որոշման բովանդակությունից բխում է, որ այդ պահանջը վերաբերում է վերապատրաստմանը: Հաշվի առնելով վերոգրյալը՝ նշված կետով կատարվող լրացումներն ունեն վերանայման և հստակեցման կարիք
	Ընդունվել է

	Նախագծի 1-ին կետի 3-րդ ենթակետով նախատեսվում է Որոշման N 2 հավելվածի «N 2 հավելվածի պարզաբանում» բաժինը լրացնել նոր 26-րդ և 27-րդ պարբերություններով: Այդ առումով հայտնում ենք, որ հիշյալ բաժինը 26-րդ և 27-րդ պարբերություններով արդեն իսկ լրացվել է Հայաստանի Հանրապետության կառավարության 2017 թվականի հունվարի 19-ի N 28-Ն որոշման 1-ին կետի 17-րդ ենթակետի գ. և դ. պարբերություններով, ուստի հիշյալ ենթակետն անհրաժեշտ է խմբագրել և վերանայել լրացվող պարբերությունների համարակալումը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի դրույթները: Բացի այդ, հիշյալ ենթակետի ա. և բ. պարբերությունների համարակալումն անհրաժեշտ է հանել:
	Ընդունվել է 

	Նախագծի 1-ին կետի 3-րդ ենթակետի ա. պարբերությունում «Սույն կետը» բառերն  անհրաժեշտ է փոխարինել «Սույն պարբերությունը» բառերով՝  նկատի ունենալով Նախագծի 1-ին կետի 3-րդ ենթակետը:
	Ընդունվել է

	Նախագծի 1-ին կետի 3-րդ ենթակետի բ. պարբերությունով նախատեսվող լրացման համաձայն՝ «Սույն հավելվածի 47.1-ին կետից մինչև 47.6-րդ կետերի պահանջները պարտադիր է նաև  N1 հավելվածի համար»: Այդ առումով հայտնում ենք, որ Որոշման 2-րդ Հավելվածի հիշյալ կետերը վերաբերում են հիվանդանոցային (մասնագիտացված) բժշկական օգնության և սպասարկման համար անհրաժեշտ տեխնիկական և մասնագիտական որակավորման պահանջներով ու պայմաններով նախատեսված շտապ օգնության կայանների և ենթակայանների բժշկական գործունեության համար անհրաժեշտ տեխնիկական և մասնագիտական որակավորման պահանջներին ու պայմաններին, ուստի այդ պահանջները Որոշման 1-ին Հավելվածի՝  պոլիկլինիկաների (խառը, մեծահասակների եվ մանկական), առանձին մասնագիտացված կաբինետների, ընտանեկան բժշկի գրասենյակների, գյուղական ամբուլատորիաների, գյուղական առողջության կենտրոնների, բուժակ-մանկաբարձական կետերի, կանանց կոնսուլտացիաների գործունեություն համար անհրաժեշտ տեխնիկական եվ մասնագիտական որակավորման պահանջների ու պայմանների վրա ևս տարածելը լրացուցիչ հիմնավորման կարիք ունի և դրա անհրաժեշտության հիմնավորման վերաբերյալ դրույթներ Նախագծի ընդունման հիմնավորման մեջ արտացոլված չեն, ուստի Նախագծի ընդունման հիմնավորումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին, որոնց համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: Այնինչ, տվյալ պարագայում Նախագծին կից ներկայացված հիմնավորումը թերի է, չի արտացոլում Նախագծով առաջարկվող կարգավորումների անհրաժեշտությունը և ակնկալվող արդյունքը:
      Ելնելով վերոգրյալից՝ գտնում ենք, որ Նախագծի հիմնավորումն անհրաժեշտ է լրամշակել:
	Չի ընդունվել 
Նշված դրույթով սահմանվում է, որ տվյալ տեսակներով արտահիվանդանոցային պայմաններում լիցենզավորվելու դեպքում անհրաժեշտ կլինի ապահովել նույն գույքային, տեսխնիկական և կադրային հագեցվածությունը:

	12. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ 

	Ներկայացված նախագծով նախատեսվում է լրացում կատարել ՀՀ կառավարության 2002 թվականի դեկտեմբերի 5-ի թիվ 1936-Ն որոշմամբ  (այսուհետ՝ Որոշում) հաստատված Հավելված 2-ում:
Որոշմամբ հաստատվում են պոլիկլինիկաների (խառը, մեծահասակների և մանկական), առանձին մասնագիտացված կաբինետների, ընտանեկան բժշկի գրասենյակների, գյուղական բժշկական ամբուլատորիաների, գյուղական առողջության կենտրոնների, բուժակ-մանկաբարձական կետերի, կանանց կոնսուլտացիաների գործունեության համար անհրաժեշտ տեխնիկական և մասնագիտական որակավորման պահանջներն ու պայմանները, հիվանդանոցային (մասնագիտացված) բժշկական օգնության և սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները, ինչպես նաև կալանավորված անձանց և դատապարտյալների համար ստեղծված բժշկական կազմակերպությունների կողմից տրամադրվող բժշկական օգնության ու սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները:
Որոշման նախաբանում՝ որպես լիազորող նորմի, հղում է կատարվում «Լիցենզավորման մասին» ՀՀ օրենքի (այսուհետ՝ Օրենք) 12-րդ, 13-րդ և 15-րդ հոդվածներին:
Օրենքի 12-րդ հոդվածի 1-ին մասի համաձայն՝ լիցենզավորման ենթակա գործունեության տեսակների իրականացման ժամանակ լիցենզավորված անձինք պարտավոր են պահպանել իրավական ակտերով, այդ թվում՝ նաև լիցենզավորման կարգերով և միջազգային անվտանգության ապահովման ուղղությամբ Հայաստանի Հանրապետության ստանձնած միջազգային պարտավորություններով տվյալ գործունեության իրականացման համար նախատեսված պարտադիր պահանջները կամ պայմանները: 
Օրենքի 13-րդ հոդվածի 1-ին մասի համաձայն՝ լիցենզավորման ենթակա գործունեության այն տեսակների համար, որոնց իրականացումը պահանջում է մասնագիտական գիտելիքներ, Հայաստանի Հանրապետության օրենսդրությամբ, ինչպես նաև լիցենզավորման կարգերով կարող են սահմանվել մասնագիտական որակավորման պահանջներ: 
Նույն օրենքի 15-րդ հոդվածի 1-ին մասը սահմանում է, որ եթե լիցենզավորման ենթակա գործունեության առանձին տեսակների իրականացման համար պահանջվում է հատուկ տեխնիկական պայմանների առկայություն, ապա լիցենզավորման ենթակա նման գործունեությամբ զբաղվելու համար կարող են սահմանվել կոնկրետ տեխնիկական պահանջներ և պայմաններ:
Այս առումով հարկ ենք համարում արձանագրել հետևյալը.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: 
Հաշվի առնելով վերոգրյալը՝ հայտնում  ենք, որ անհրաժեշտ է Որոշման նախաբանը վերանայել՝ նշելով այն ուղղակի լիազորող նորմը, որով ՀՀ կառավարությանը վերապահվել է պոլիկլինիկաների (խառը, մեծահասակների և մանկական), առանձին մասնագիտացված կաբինետների, ընտանեկան բժշկի գրասենյակների, գյուղական բժշկական ամբուլատորիաների, գյուղական առողջության կենտրոնների, բուժակ-մանկաբարձական կետերի, կանանց կոնսուլտացիաների գործունեության համար անհրաժեշտ տեխնիկական և մասնագիտական որակավորման, հիվանդանոցային (մասնագիտացված) բժշկական օգնության և սպասարկման համար անհրաժեշտ տեխնիկական և մասնագիտական որակավորման,  ինչպես նաև կալանավորված անձանց և դատապարտյալների համար ստեղծված բժշկական կազմակերպությունների կողմից տրամադրվող բժշկական օգնության ու սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները հաստատելու լիազորությունը: 
	«ՉԻ Ընդունվել
Լիցենզավորման մասին» օրենքի 13-րդ հոդվածի 1-ին մասի համաձայն` լիցենզավորման ենթակա գործունեության այն տեսակների համար, որոնց իրականացումը պահանջում է մասնագիտական գիտելիքներ, Հայաստանի Հանրապետության օրենսդրությամբ, ինչպես նաև լիցենզավորման կարգերով կարող են սահմանվել մասնագիտական որակավորման պահանջներ:
15-րդ հոդվածի 1-ին մասի համաձայն` եթե լիցենզավորման ենթակա գործունեության առանձին տեսակների իրականացման համար պահանջվում է հատուկ տեխնիկական պայմանների առկայություն, ապա լիցենզավորման ենթակա նման գործունեությամբ զբաղվելու համար կարող են սահմանվել կոնկրետ տեխնիկական պահանջներ և պայմաններ: Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշմամբ վերոնշյալ նորմմերի համաձայն` սահմանված են լիցենզավորման ենթակա գործունեության իրականացման տեսակների համար անհրաժեշտ մասնագիտական որակավորման և տեխնիկական պահանջներ: Միաժամանակ հայտնում եմ, որ սույն նախաբանի հիման վրա Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշման մեջ արդեն իսկ բազմիցս կատարվել են փոփոխություններ և լրացումներ:

	Նախագծի 1-ին կետի 1-ին ենթակետն անհրաժեշտ է խմբագրել՝ «1-ին կետի» բառերը փոխարինելով «1-ին պարբերության» բառերով՝ նկատի ունենալով Որոշման կարգավորումները:
	Ընդունվել է

	Նախագծի 1-ին կետի 1-ին ենթակետում նշված «ստացիոնար պայմաններում» բառերն անհրաժեշտ է փոխարինել «ստացիոնար պայմաններում:» բառերով:
	Ընդունվել է 

